
Д О: КОМИСИЈА ЗА СПРЕЧУВАЊЕ И ЗАШТИТА ОД ДИСКРИМИНАЦИЈА 

ул. „Даме Груев“ бр. 1 – 1000 Скопје 
тел. 02/3 232-368| contact@kszd.mk | www.kszd.mk  

 
П О Д Н О С И Т Е Л И:  1. ПРОФ. Д-Р ДИМИТАР АПАСИЕВ – ПРАТЕНИК ВО СОБРАНИЕТО НА РМ  

                 
 

             2. БОРИСЛАВ КРМОВ – ПРАТЕНИК ВО СОБРАНИЕТО НА РМ  
                

 
П Р Е К У:  ПОЛНОМОШНИК АДВОКАТ ПЕРСИДА ОТОВИЌ-СТОЈАНОВСКА ОД СКОПЈЕ 
                       
 
 
Врз основа на членот 24 од Уставот на Република Македонија (1991), чл. 3, ст. 1 од 
Законот за постапување по претставки и предлози (Сл. весник на РМ бр. 82/2008 и 
56/09, 13/13, 156/15, 193/15), чл. 23 ст. 1 од Законот за спрешување и заштита од 
дискриминација (Сл. весник на РМ бр. 258/2020), до Вас – како надлежен орган – ја 
поднесуваме оваа 

 
П Р Е Т С Т А В К А 

ЗА СПРЕЧУВАЊЕ И ЗАШТИТА ОД ДИСКРИМИНАЦИЈА 
 
 
П Р О Т И В:   ТАЛАТ ЏАФЕРИ – С. ФОРИНО, ГОСТИВАР 

                               Претседател на Собранието на Република С. Македонија 
  Службена адреса [на работно место на пријавениот]:  
  бул. „11 Октомври“ бр. 10 – 1000 скопје 
  www.sobranie.mk | sobranie@sobranie.mk | тел.: 02/311-22-55   

 
 

O б р а з л о ж е н и е 
 

 Пратеничките прашања, заедно со интерпелацијата, кај нас се уставна 

категорија регулирана во чл. 72 од Уставот на РМ (1991) – како еден од двата 

фундаментални облика на перманентна парламентарна контрола над извршната 

власт, согласно начелото на тријалистичка поделба на државната власт, кое е 

темелна вредност на нашиот демократски уставен поредок [чл. 8, ст. 1, ал.  4 од УРМ]. 

Како основен инструмент на вршење политичка контрола над работата на Владата од 

страна на Собранието на РМ, пратеничките прашања кои се поставуваат усмено на 

пленарна собраниска седница (најмногу 3 прашања по пратеник), и тие се моќно 

средство во насока на поголема транспарентност, отчетност и одговорност во 

работењето на министрите и јавните функционери, т.е. на „избраните и именувани 

лица“. Оваа суштинска форма на надзор над работата на владините службеници им 

овозможува на сите 120 пратеници, а посебно на оние од опозицијата, да ја стават на 

удар активноста на Владата и работата на секој одделен министер, без притоа 

официјално да го постават прашањето за одговорноста на целата извршна власт. 

Република Македонија е паралементарна демократија во којашто најретко се 

одржуваат посебни седници за поставување пратенички прашања. Во мандатот на 

овој актуелен парламентарен состав, повеќе од 13 месеци систематски не се 

свикуваше посебна седница за поставување пратенички прашања – за што е поведена 

и соодветна кривична постапка пред надлежното Основно јавно обвинителство 

Скопје. А, пак, во месеците кога овие седници се одржуваат, со особено 

дискриминаторско постапување, неправилно се утврдува редоследот на 

поставување на прашањата. Како единствено надлежен за свикување и претседавање 

со седниците [чл. 60, ст. 1, ал. 3 од Деловникот на Собранието на РМ (Сл. весник на РМ 

бр. 20/2008 и 14/10,  119/10,  130/10, 23/13,  54/13,  152/19)], пријавениот Талат 

Џафери – претседател на Собранието на РМ е должен, седниците за пратенички 

прашања да ги свикува секој последен четврток во месецот [чл. 39, ст. 1 од ДСРМ]! 

Притоа, на таа тематска седница задолжително присуствуваат претседателот и 

членовите на Владата и други носители на јавни функции за кои е најавено дека ќе им 

се постави прашање. Оваа уставна, законска и деловничка должност на пријавениот, 

како работна обврска е императивна, т.е. облигаторна и не предвидува можност за 

нејзино легално заобиколување, односно законодавството не предвидува исклучоци 

кои ќе дозволат дискреционо право на претседателот на Собранието на РМ да не ја 

извршува оваа своја јавна обврска! 

Редоследот на поставување на пратенички прашања го утврдува 

претседателот на Собранието во договор со координаторите на пратеничките групи, 

на начин кој ќе обезбеди сооднос два спрема еден во корист на пратениците од 

пратеничките групи во опозиција и на пратениците во опозиција кои не се 

организирани во пратеничка група [чл. 40, ст. 2 од ДСРМ]. Согласно резултатите од 

последните парламентарни избори (2020 година) ПП Левица освои 2 мандати и не 

формира пратеничка група, која ја сочинуваат најмалку пет пратеника [чл. 33, ст. 2 од 

ДСРМ].  
 

ДОКАЗ 1: 
 

Хиперлинк од распределбата на мандати во Собранието 

на РМ - https://sobranie.mk/izborni-rezultati-2020.nspx 
 

Од опозициските пратеници организирани во пратеничка група се 

пратениците на ВМРО-ДПМНЕ и Коалицијата „Обнова за Македонија“ – и само оваа 

пратеничка група делува опозициски.1 
   

 
1 Порано тоа беа и пратениците на Алијанса за Албанците (8 на број), но тие сега делуваат во власта. 

ДОКАЗ 2: Хиперлинк од координаторите и пратеничките групи во 

Собранието на РМ (2020-2024) - 

https://sobranie.mk/koordinatori-na-pratenicki-grupi-2020-

2024.nspx 
  

 Тоа значи дека доколку согласно претходно наведената деловничка одредба, 

пропорционално се дели распоредот за поставување на усни пратенички прашања, 

подносителите на претставката треба да се гледаат како посебен ентитет во 

опозицијата и како такви треба да бидат третирани. Па така првото место во 

редоследот е за ВМРО-ДПМНЕ; второто за Алтернатива (со 3 пратеника); третото 

секогаш и на секоја седница треба да биде за пратениците од ПП Левица (со два 

пратеника); и четвртото за Движењето БЕСА (со 1 пратеник)!  

Но, во пракса собранискиот Деловник, малициозно и злонамерно, не се 

спроведува во целост, еклатантно се прекршува процедурата, со цел опструкција и 

саботажа врз подносителите на оваа претставка преку навидум неутрални практики 

и притоа истите се ставаат во понеповолна положба врз дискриминаторска основа во 

споредба со другите пратеници. Со тоа се врши индиректна дискриминација врз 

основа на политичкото уверување на подносителите – затоа што тие, во повеќе од 

половина од својот мандат, со тоа што неосновано се ставани подолу во низата на 

говорници, ефективно се спречувани да го остваруваат своето уставно загарантирано 

пратеничко право да постават пратеничко прашање! 

 Имено, подносителите секогаш систематски се ставаат подолу во редоследот за 

поставување на пратенички парашања, со што de facto им се оневозможува да дојдат 

на ред за да го остварат тоа свое законско и деловничко право. Од почетокот на 

мандатот (август 2020 година), на подносителите на оваа претставка им е 

овозможено само десетина пати да постават усни пратенички прашања.  
 

ДОКАЗ 3: 
 

Редослед за поставување усни пратенички прашања за 

28.09.2023  
 

ДОКАЗ 4: 
 

Барање за достава на материјали (28.09.2023) едослед за 

поставување усни пратенички прашања за 28.09.2023 
 

ДОКАЗ 5: 
 

Сите распореди од седниците за пратенички прашања во 

овој собраниски состав [да се прибават по службена 

должност, бидејќи Собранието одбива да ни ги достави!] 

 

Писмените пратенички прашања заземаат половина од седницата и притоа 

утврдениот редослед од страна на пријавениот и координаторите на пратеничите 

групи, дозволува максимум од 4 до 5 пратеници да постават усни пратенички 

прашања. Тоа е свесно, намерно и делотворно загушување на контролната и 

надзорната функција на Собранието, која Деловникот изрично ја гарантира на 

опозициските пратеници кои не се организирани во пратенички групи.  

    

* * * 

Од тие причини, ја поднесуваме оваа Претставка, користејќи ги уставните и 

законските механизми кои ни стојат на располагање, со цел да спречиме 

понатамошни тенденциозни дискриминаторски постапувања на пријавениот како 

Претседател на Собранието на РМ. 

 

 

Поради горeнаведеното БАРАМЕ: 

 Веднаш да биде спроведена постапка за спречување и заштита од 

дискриминација против пријавениот, со цел: (1) да се спречи противзаконско 

оневозможување или кратење на политичките дејствувања на подносителите 

на претставката; и (2)  да се овозможи доследно спороведување на темeлните 

вредности на уставниот поредок и принципите на парламентарната 

демократија; 

 

 Да ги преземете сите законски дејствија и, по утврдената фактичка состојба, да 

донесете соодветни управни акти и препораки со што би се придонело за  

санкционирање, отстранување на повредата на правото и спречување на 

непочитувања и дискриминаторски постапувања спротивни на Устав, закон и 

подзаконските акти;  
 

 Одлуката на Комисијата,  благовремено во законски предвидениот рок да ни 

биде писмено доставена, како би можеле да ги употребиме и преостанатите 

правни средства кои ни стојат на раполагање, а по потреба и случајов 

медиумски да го екпонираме во јавноста. 

 

 

С к о п ј е 
28.09.2023 

П о д н о с и т е л и: 
Димитар Апасиев и Борислав Крмов 

преку адвокат Персида Отовиќ-Стојановска 
 

__________________________________________ 
 


